[e0]
%
S
(=

£
>

L

S
3]
>
e

©

°

)

<
2

2

o)

©
N
&

~
—

[

=
N

O]

o]

Q

L

>

@)

DOG Diario Oficial de Galicia

DOG NUm. 176 Luns, 13 de setembro de 2021 Pax. 44956

+ + +
+ + +

IV. OPOSICIONS E CONCURSOS
AXENCIA GALEGA PARA A XESTION DO CONECEMENTO EN SAUDE

RESOLUCION do 3 de setembro de 2021 pola que se convoca proceso selectivo
para a provision, mediante contrato laboral temporal, de duas prazas de titulado/a
superior de xestor de proxecto para a Unidade de Asesoramento Cientifico-
Técnico.

A Axencia Galega para a Xestion do Cofiecemento en Saude (ACIS), creada polo De-
creto 112/2015, do 31 de xullo, conta dentro dos seus obxectivos estratéxicos, co de avaliar
tecnoloxias, sistemas organizativos e servizos sanitarios, de acordo con criterios de segu-
ridade, eficacia, efectividade e eficiencia, tendo en conta valores éticos, clinicos, econémi-
COs e sociais.

A ACIS, a través da suUa unidade de asesoramento cientifico-técnico, avalia-t forma
parte da Rede espafola de axencias de avaliacion de tecnoloxias sanitarias e presta-
cions (RedETS) do Sistema Nacional de Saude (SNS). Esta rede, regulada pola Orde
SS1/1833/2013, do 2 de outubro, é a encargada de avaliar as técnicas e os procedementos
médicos de cara a sua posible inclusidn, a sua exclusién ou a modificacion do seu uso
dentro da carteira de servizos do SNS.

As técnicas e os procedementos médicos a avaliar pola RedETS articulanse a través
de plans de traballo anuais, que aproba o Pleno do Consello da RedETS, e refrenda o
Consello Interterritorial do Sistema Nacional de Saude. Estes plans asignan unha carga de
traballo a avalia-t, ACIS correspondente a 854.000,00 € que se destinaran a avaliacion das
técnicas, tecnoloxias ou procedementos médicos establecidos no plan.

Resumo do proxecto:

Titulo: Plan anual de traballo da RedETS.
Acronimo: Plan RedETS.

Coordinador: Consello da RedETS.

N° proxecto ACIS: 201600006.
Orzamento total: 5.325.000,00 €.

Orzamento ACIS: 854.000,00 €.

A Lei 3/2021, do 28 de xaneiro, de orzamentos xerais da Comunidade Auténoma de
Galicia para 2021, no seu artigo 15, prevé a contratacion de persoal laboral temporal para
a realizacion de obras ou servizos concretos e dotados de orzamento.

Polo exposto, en virtude das competencias atribuidas polo Decreto 112/2015, do 31 de
xullo, polo que se crea a Axencia Galega para a Xestiéon do Cofiecemento en Saude e se
aproban os seus estatutos (DOG num. 157, do 19 de agosto), esta xerencia

RESOLVE:

Anunciar a convocatoria dun proceso selectivo para a provision mediante contrato la-
boral temporal de dous efectivos para desenvolver as avaliacidons de técnicas, tecnoloxias
ou procedementos asignados a axencia polo Pleno do Consello da RedETS, e aprobar as
bases que rexeran o proceso.

As bases reguladoras do indicado proceso incluense como anexo | desta resolucion.

Para participar nesta convocatoria os/as interesados/as utilizaran o modelo de solicitude
que se inclie no anexo |l.

Santiago de Compostela, 3 de setembro de 2021

Antonio Fernandez-Campa Garcia-Bernardo
Xerente da Axencia Galega para a Xestion do Cofiecemento en Saude

ANEXO |
Bases de convocatoria

De conformidade co establecido no artigo 59 da Lei 16/2010, do 17 de decembro, de
organizacion e funcionamento da Administraciéon xeral e do sector publico autonémico de
Gallicia, e no artigo 15 do Decreto 112/2015, do 31 de xullo, polo que se crea a Axencia
Galega para a Xestion do Conecemento en Saude, e se aproban os seus estatutos (DOG
num. 157, do 19 de agosto), a Xerencia da Axencia Galega para a Xestién do Cofiecemen-
to en Saude, no exercicio das competencias atribuidas, dispdn publicar as seguintes bases
para a seleccién de dous efectivos para desenvolver as avaliacidons de técnicas, tecno-
loxias ou procedementos asignados a axencia polo Pleno do Consello da Rede espafiola
de axencias de avaliacion de tecnoloxias sanitarias e prestacions (RedETS) do Sistema
Nacional de Saude (SNS), que esta regulada pola Orde SSI/1833/2013, do 2 de outubro.

Primeira. Normas xerais
1.1. Numero e caracteristicas das prazas.

Ao abeiro do artigo 59 da Lei 16/2010, do 17 de decembro, de organizacion e funcio-
namento da Administracién xeral e do sector publico autondmico de Galicia, convocase
proceso selectivo para a contratacion de dous efectivos (xestores de investigacion) persoal
laboral temporal (grupo | categoria 4) cunha das titulaciéns de grao (ou licenciado) reco-
llidas no punto 2.1.3 das presentes bases, para desenvolver as avaliacions de técnicas,
tecnoloxias ou procedementos asignados a axencia polo Pleno do Consello da RedETS.

As funcidns que realizaran os técnicos de xestién da investigacion do proxecto son:
1. Elaboracion dos protocolos dos informes de avaliacion tecnoldxica.
2. Seleccion e avaliacion da calidade dos estudos que hai que incluir nos informes.

3. Extraccion de datos dos estudios e elaboracién das taboas de evidencia seguindo o
sistema GRADE.

4. Analise, interpretacién e presentacion dos resultados.
5. Elaboracion da discusion e das conclusions do informe.
6. Publicacién e actividades de difusién do informe.

* Numero de efectivos: 2.

* Centro directivo: o centro directivo € a Unidade de Asesoramento Cientifico-Técnico
da Axencia Galega para a Xestion do Cofiecemento en Saude, adscrita & Conselleria de
Sanidade a través do Servizo Galego de Saude, en Santiago de Compostela.

* Duracion: desde a suUa formalizacion ata a finalizacién da obra e servizo determinado,
establecéndose un tempo maximo de duracion de 36 meses.

De acordo co artigo 15 da Lei 3/2021, do 28 de xaneiro, de orzamentos xerais da Comu-
nidade Autdbnoma de Galicia para o ano 2021, a duracion dos contratos queda condiciona-
da a que exista crédito axeitado e suficiente na aplicacion orzamentaria que corresponda,
computado sempre na sua proxeccion anual.

1.2. Retribucions.

As retribucions seran as establecidas para o grupo correspondente de acordo coa es-
trutura salarial definida nos artigos 25 e 26 do V Convenio colectivo Unico para o persoal
laboral da Xunta de Galicia e na Lei 3/2021, do 28 de xaneiro, de orzamentos xerais da
Comunidade Auténoma de Galicia para o ano 2021, desenvolvida na Orde do 8 de febreiro
de 2021 (DOG num. 30, do 15 de febreiro) pola que se ditan instruciéns sobre a confeccion
de ndminas do persoal ao servizo da Administracién autonémica para o ano 2021.

1.3. Modalidade de contrato.

As persoas seleccionadas asinaran un contrato de traballo de obra ou servizo determi-
nado seguindo as prescricions dos artigos 15 e 17 do Real decreto lexislativo 2/2015, do
23 de outubro, polo que se aproba o texto refundido da Lei do Estatuto dos traballadores,
ao abeiro do Real decreto 2720/1998, do 18 de decembro, e demais lexislacion vixente que
resulte de aplicacion.

1.4. Incompatibilidades.

As persoas contratadas estaran sometidas ao réxime xeral de incompatibilidades do
persoal ao servizo das administraciéns publicas e demais disposiciéns complementarias.

Segunda. Requisitos dos/das aspirantes

Para ser admitidos no proceso de seleccion os/as aspirantes deberan posuir no dia de
finalizacion do prazo de presentacién de solicitudes e manter ata 0 momento da toma de
posesion como persoal laboral temporal os seguintes requisitos, agas o certificado médico
referente ao recollido no punto 2.1.5, que debera acreditarse no momento da contratacion.

2.1.1. Nacionalidade.

a) Ter a nacionalidade espafola.

b) Ser nacional dalgun dos estados membros da Unién Europea.

c¢) Ser nacional dalgun Estado en que, en virtude dos tratados internacionais subscritos

pola Unién Europea e ratificados por Espania, lles sexa aplicable a libre circulacion de tra-
balladores.

d) Tamén poderan participar, calquera que sexa a sua nacionalidade, os cénxuxes dos
espanois e dos nacionais doutros estados membros da Unién Europea, sempre que non
estean separados/as de dereito. Nas mesmas condiciéns poderan participar os seus des-
cendentes e os do seu conxuxe sempre que non estean separados/as de dereito, sexan
menores de vinte e un anos ou maiores da dita idade dependentes.

e) Ter residencia legal en Espafia, no caso de tratarse de estranxeiros non incluidos nos
puntos anteriores.

2.1.2. Idade.
Teren cumpridos dezaseis anos de idade.
2.1.3. Titulacion académica.

— Estar en posesién dunha das seguintes titulacions de grao (ou equivalente): farmacia,
ciencias bioloxicas, medicina, bioquimica, biotecnoloxia, psicoloxia ou enfermaria.

—Nivel de inglés B2 ou equivalente de acordo coa taboa de equivalencia de certificados
publicada o 7 de Xullo no Diario Oficial de Galicia e relacionado coa Orde do 21 de xufio de
2016, da Conselleria de Cultura, Educacién e Ordenacion Universitaria pola que se modifi-
ca a Orde do 18 de febreiro de 2011 e na que se establece o procedemento de acreditacion
de competencia en idiomas de profesorado.

No caso de titulaciéns obtidas no estranxeiro deberan acreditar que estan en posesion
da correspondente validacién ou da credencial que acredite, de ser o caso, a homologacion
do titulo. Este requisito non sera de obrigacion aos aspirantes que obtiveran o recofece-
mento da sua cualificaciéon profesional no ambito das profesions reguladas, ao abeiro das
disposiciéns de dereito da Union Europea.

2.1.4. Conecemento do idioma galego.

Acreditar cofiecemento do idioma galego: Celga 4, titulo de perfeccionamento do idioma
galego ou estudos equivalentes

2.1.5. Capacidade funcional.

Posuir as capacidades e aptitudes fisicas e psiquicas que sexan necesarias para o
desempefo das correspondentes funcions ou tarefas.

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




[e0]
%
S
(=

£
>

L

S
3]
>
e

©

°

)

<
2

2

o)

©
N
&

~
—

[

=
N

O]

o]

Q

L

>

@)

+ + +
+ + +

DOG Diario Oficial de Galicia

¥

DOG NUm. 176 Luns, 13 de setembro de 2021 Pax. 44961

2.1.6. Habilitacion.

Non ter sido despedido/a mediante expediente disciplinario de ningunha Administraciéon
publica ou dos 6rganos constitucionais ou estatutarios das Comunidades Auténomas, nin
atoparse na situacion de inhabilitacion absoluta ou especial para o desempefio de empre-
gos ou cargos publicos por resolucion xudicial, cando se trate de acceder a mesma cate-
goria profesional a cal se pertencia.

No caso de nacionais doutros estados, non ser inhabilitado/a, ou en situacién equiva-
lente, nin ter sido sometido a sancién disciplinaria ou equivalente que impida no Estado de
procedencia 0 acceso ao emprego publico nos termos anteriores.

Terceira. Presentacion de solicitudes

De conformidade co establecido no artigo 59 da Lei 16/2010, do 17 de decembro, de
organizacioén e funcionamento da Administracion xeral e do sector publico autondmico de
Galicia, ademais dos/das posibles candidatos/as seleccionados polo Servizo Publico de
Emprego, ao cal se cursara a oferta xenérica dos postos obxecto desta convocatoria, aque-
las persoas que desexen formar parte no presente proceso selectivo deberan presentar a
documentacién que a continuacion se sinala, tendo en conta que no suposto de que os
documentos sexan fotocopias, estas teran que estar debidamente compulsadas:

a) Instancia. Segundo modelo contido no anexo Il que se xunta a estas bases.

b) Curriculum vitae pormenorizado e debidamente xustificado, onde se acredite a sua
traxectoria, e experiencia profesional asi como os titulos, cursos e diplomas obtidos que se
valoraran, se € o caso, no proceso de seleccion.

c) Fotocopia compulsada da ou das titulacions académicas obtidas, que no caso de se
obteren no estranxeiro, debera estar homologada en Espana.

d) Acreditacion da posesion dun certificado, como minimo, de nivel de inglés B2 ou
equivalente de acordo coa taboa de equivalencia de certificados publicada o 7 de xullo no
Diario Oficial de Galicia e relacionado coa Orde do 21 de xufio de 2016, da Conselleria
de Cultura, Educacion e Ordenacion Universitaria pola que se modifica a Orde do 18 de
febreiro de 2011 e na que se establece o procedemento de acreditacion de competencia
en idiomas de profesorado.

e) Acreditacion da experiencia profesional, mediante informe de vida laboral expedido
pola Tesouraria Xeral da Seguridade Social, e certificado expedido polos érganos compe-
tentes en materia de persoal da correspondente organizacién onde veian desempefiando
0s servizos especificando a categoria, funciéns e periodo (con data de inicio e remate do
contrato) nos que estivo traballando o/a aspirante.

f) Copias compulsadas de certificados de asistencia a cursos ou similares directamente
relacionados coas funciéns propias dos postos obxecto desta convocatoria. Sera necesario
que figure neles o nimero de horas certificadas.

g) Cando se trate de aspirantes nacionais doutros paises, deberan presentar fotocopia
compulsada dos certificados de estudios cursados de castelan, que acrediten suficiente-
mente os seus cofiecementos deste idioma.

h) Fotocopia compulsada do titulo acreditativo de superacion do Celga 4, curso de per-
feccionamento de galego ou equivalente, debidamente homologado polo 6rgano compe-
tente en materia de politica linglistica da Xunta de Galicia, de acordo coa disposicion
adicional segunda da Orde do 16 de xullo de 2007, pola que se regulan os certificados
oficiais acreditativos dos niveis de cofiecemento da lingua galega (Diario Oficial de Galicia
num. 146, do 30 de xullo).

O enderezo que figura nas instancias considerarase o Unico valido para efectos de no-
tificacions, sera responsabilidade exclusiva do/da candidato/a tanto os erros na consigna-
cién deste como a comunicacién de calquera cambio do dito domicilio.

Para que tenan validez neste proceso selectivo, os documentos que se presenten de-
beran estar expedidos nalgunha das linguas oficiais da Comunidade Auténoma de Galicia
(galego ou castelan); no caso de documentos expedidos noutras comunidades auténomas,
para que tefan validez deberan estar redactados en castelan ou traducidos por titulado/a
ou polo organismo correspondente. Tratdndose de documentos expedidos nun pais es-
tranxeiro, deberan estar debidamente traducidos, validados e apostilados pola oficina di-
plomatica espafola. Loxicamente, este paragrafo non fai referencia as publicaciéns.

A presentacion da/das solicitude/s farase no rexistro da Axencia Galega para a Xestién
do Conecemento en Saude (avda. Fernando de Casas Novoa, n® 37-1°, portal A, Santiago
de Compostela) ou nos lugares previstos no artigo 16 da Lei 39/2015, do 1 de outubro, do
procedemento administrativo comun das administracions publicas.

O mesmo dia da sua publicacion no Diario Oficial de Galicia as presentes bases estaran
dispoiibles na paxina web da Axencia Galega para a Xestién do Cofiecemento en Saude
(http://www.acis.sergas.es).

O prazo de presentacion de solicitudes sera de 15 dias habiles desde o dia seguinte da
sUa publicacion oficial.

Para calquera aclaracion ou informacion adicional os/as interesados/as poderanse por
en contacto telefénico co Servizo de Xestion da Axencia Galega para a Xestion do Cofie-
cemento en Saude a través do numero de teléfono 981 55 51 03 ou a través do correo
electrénico xestion.acis@sergas.es

Cuarta. Baremo de méritos. Acreditacion de méritos e desempates

Baremo.

Para establecer a orde de prelacion na puntuacion dos/das aspirantes que corresponda
a acreditaciéon de méritos establecida nas presentes bases, aplicarase o seguinte baremo:

4.1. Servizos prestados: ata un maximo de 6 puntos.

1. Por cada mes de servizos prestados no ambito da avaliacion de tecnoloxias sanitarias
nos ultimos 5 anos: 0,30 puntos ao mes, ata un maximo de 6 puntos.

4.2. Formacion académica relacionada: ata un maximo de 4 puntos.

* Pola titulacion de master relacionado con avaliacion de tecnoloxias sanitarias, saude
publica, metodoloxia da investigacién ou calquera outro equivalente cun contido similar
(2 puntos por master).

* Polo diploma de estudos avanzados ou similar (1 punto).

* Pola titulacion de doutor (2 puntos).

4.3. Formacion continuada: ata un maximo de 4 puntos.

Por cada curso directamente relacionado coas funcions propias da categoria a que se
opta, organizado e impartido directamente pola Escola Galega de Administracién Publica,

ACIS, Academia Galega de Seguridade Publica, INAP, escolas oficiais de formacién das
restantes comunidade autbnomas ou da Administracion xeral do Estado, universidades,
Inem, Direccién Xeral de Formacién Ocupacional da Conselleria de Traballo, cursos de
formacion continua do AFEDAP, segundo a relacion de materias que se establece na con-
vocatoria:

* Cursos de mais de 15 horas e menos de 25 horas: 0,1 puntos.
* Cursos de mais de 25 horas e menos de 75 horas: 0,2 puntos.
* Cursos 75 horas ou mais: 0,3 puntos.

Podera duplicarse a puntuacién obtida cando o curso se relacione con formacion espe-
cifica en xestion de avaliacion de tecnoloxias sanitarias.

4.4. Polo cofecemento acreditado do idioma galego (s6 se valorara o grao superior ale-
gado) e que sexa superior ao establecido como requisito de acceso.

Grao superior ao Celga 4: 1 punto.

S6 se concedera validez, polo que & acreditacion do galego se refire, aos cursos ou ti-
tulacions homologados polo érgano competente en materia linguistica da Xunta de Galicia.

4.5. Polo cofiecemento acreditado do idioma inglés: 1 punto.
En grao superior ao B2: 1 punto.

Os méritos a ter en conta neste proceso valoraranse con referencia ao dia inmediata-
mente anterior, inclusive, ao da publicacion desta convocatoria.

De producirse empate na puntuacion, acudirase para dirimilo a outorgada polos méritos
alegados segundo a orde establecida neste anexo, e de persistir, a favor da primeira letra
do primeiro apelido, segundo a orde establecida anualmente na resolucion da Conselleria
de Facenda e Administracion Publica pola que se publica o resultado do sorteo ao que se
refire o regulamento de seleccion de persoal da Administracién da Comunidade Autbnoma
de Galicia.

Malia o anterior, no suposto de infrarrepresentacion do sexo feminino nos termos es-
tablecidos no artigo 49 do Decreto lexislativo 2/2015, do 12 de febreiro, que aproba o tex-

to refundido das disposicions legais da Comunidade Autonoma de Galicia en materia de
igualdade, o primeiro criterio de desempate sera o de ter a condicién de muller.

Quinta. Tribunal de seleccion

O tribunal cualificador deste proceso noméase, pola Xerencia da Axencia Galega para
a Xestion do Conecemento en Saude, conforme 6 previsto no artigo 11 do V Convenio co-
lectivo Unico para o persoal laboral da Xunta de Galicia.

Asi mesmo, lémbrase que a Comision de Seleccion resultanlle de aplicacion as instru-
cions relativas ao funcionamento e actuacion dos tribunais de seleccion do 11 de abril de
2007 e o Acordo adoptado no Consello da Xunta de Galicia do 8 de abril de 2010.

Sexta. Admisién dos/das aspirantes e baremacién dos méritos

6.1. Unha vez expirado o prazo de presentacion de solicitudes, farase publica na paxi-
na web da Axencia Galega para a Xestién do Cofiecemento en Saude (http://www.acis.
sergas.es) a relacion provisional de admitidos/as e excluidos/as, asi como a/as causa/s
da sua exclusion.

Poderanse formular alegaciéns contra a listaxe provisional nun prazo de cinco dias habi-
les, contados a partir do seguinte ao da sua publicacién na paxina web da Axencia Galega
para a Xestién do Cofiecemento en Saude.

As alegacions presentaranse no Rexistro da Axencia Galega para a Xestion do Co-
fiecemento en Saude (avda. Fernando de Casas Novoa, n° 37-1°, portal A, Santiago de
Compostela) ou nas oficinas previstas no artigo 16 da Lei 39/2015, do 1 de outubro, do
procedemento administrativo comin das administracions publicas.

6.2. Unha vez resoltas as reclamacions, publicarase o acordo polo que se aprobe a
lista definitiva de persoas admitidas e excluidas coa baremacion provisional dos méritos
alegados polos/as aspirantes con expresion da puntuacion obtida nunha orde decrecente
de maior a menor puntuacion.

A estimacién ou desestimacion das ditas reclamacions entenderase implicita na publica-
cion da relacion definitiva de admitidos e excluidos.

Este acordo farase publico na paxina web da Axencia Galega para a Xestion do Cofie-
cemento en Saude.

O feito de figurar na relacién de admitidos/as non prexulga que se lles recofieza aos/as
interesados/as a posesion dos requisitos exixidos na presente convocatoria. Cando da docu-
mentacion que se debe presentar no caso de superar o proceso de seleccién se desprenda
gue non posuen algun dos requisitos, os/as interesados/as decaeran en todos os dereitos
que poidan derivar da sua participacion neste procedemento.

Poderanse formular alegacions contra a baremacion da listaxe provisional nun prazo de
cinco dias habiles, contados a partir do seguinte ao da sua publicacion na paxina web da
Axencia.

As alegacions presentaranse no Rexistro da Axencia Galega para a Xestion do Co-
fecemento en Saude (avda. Fernando de Casas Novoa, n° 37-1°, portal A, Santiago de
Compostela) ou nas oficinas previstas no artigo 16 da Lei 39/2015, do 1 de outubro, do
procedemento administrativo comun das administracions publicas.

A estimacién ou desestimacion das ditas alegacions entenderase implicita na publica-
cién da puntuacion definitiva do proceso.

6.3. O tribunal publicara na paxina web da Axencia (www.acis.sergas.es) a relacion de-
finitiva de puntuacions dos méritos dos/das aspirantes admitidos/as.

6.4. Rematado o proceso selectivo, o tribunal propora a Xerencia da Axencia como aspi-
rantes a contratar para a cobertura dos postos obxecto desta convocatoria a aqueles/as que
tiveran alcanzado os primeiros postos na orde de prelacion de resultados das puntuaciéns
definitivas.

6.5. Os/as primeiros/as aspirantes da lista definitiva publicada seran os/as candidatos/
as seleccionados/as para a cobertura das contratacions obxecto desta convocatoria, que
deberan presentar no prazo de cinco dias habiles, desde que se faga publica a dita lista, a
seguinte documentacion perante a Axencia:

— Tarxeta sanitaria e/ou nimero de afiliacion a Seguridade Social.

— Certificado médico oficial ou informe de saude en que se acrediten os extremos sina-
lados na base 2.1.5.

— Declaracion, baixo a sua responsabilidade, de non ter sido separado/a do servizo
de ningunha Administracion publica en virtude de expediente disciplinario nin encontrarse
inhabilitado/a por sentenza firme para o exercicio de funcions publicas para os efectos de
acreditar os extremos sinalados na base 2.1.6.

6.6. Se os/as candidatos/as seleccionados/as non presentan a documentacion indicada
no punto anterior no prazo establecido, ou presentan a sUa renuncia a contratacién (caso
en que se fara mediante solicitude expresa ao respecto, no mesmo prazo sinalado no
punto anterior), resultara, en calquera caso, automaticamente seleccionado/a o/a seguinte
aspirante segundo a orde de prelacion da lista, que debera presentar nun novo prazo de
cinco dias habiles a documentacion citada no punto 6.5. Procederase desta forma ata que
os/as candidatos/as presenten en prazo e validamente a sia documentacion.

6.7. Logo de seleccionados os/as candidatos/as e presentada a sua documentacion,
segundo o establecido nos puntos anteriores, comprobado o cumprimento dos requisitos
exixidos, procederase a formalizacion das contratacions obxecto da convocatoria.

6.8. Se ao longo da duracion do proxecto se produce a baixa dalgun aspirante contrata-
do, procederase ao chamamento, para a sua cobertura, do/da seguinte aspirante segundo
a orde de prelacion da lista resultante desta convocatoria.

Sétima. Norma derradeira

7.1. Todas as resoluciéns e acordos do proceso de seleccién publicaranse na paxina
web da Axencia Galega para a Xestion do Cofiecemento en Saude na epigrafe de avisos
e tamén no de transparencia e bo goberno.

7.2. Esta convocatoria, as suas bases e cantos actos administrativos deriven dela ou da
actuacién do tribunal, co caracter de definitivos ou que, sendo de tramite, decidan sobre
o fondo do asunto, poderan ser impugnados polos/as interesados/as no prazo e na forma
establecidos pola Lei 39/2015, do 1 de outubro, do procedemento administrativo comun
das administracions publicas.

ANEXO I
Solicitude de participacion

Datos persoais:

Primeiro apelido Segundo apelido Nome
DNl/pasaporte Nacionalidade
Enderezo Teléfono
Correo electrénico Data de nacemento
Solicito:

1°. Ser admitido/a na convocatoria para a provisiéon, mediante contrato laboral temporal, da praza

de titulado/a superior como xestor de investigacion

2°. Para tal efecto presento a seguinte documentacion: (relacionar a dita documentacion)

Lugar, data e sinatura
Santiago de Compostela,  de de 2021

Xerencia da Axencia Galega para a Xestion do Cofiecemento en Saude
Avda. Fernando de Casas Novoa, n° 37, 1° A (Edificio CNL). San Lazaro
15707 Santiago de Compostela (A Corufia)

